
HIGHLIGHTS

Penulis: Noraini Sa’ait & Dr Yusman Yacob

Program Bicara Ilmu "Keusahawanan Belia, Tunjang
Masa Depan Koperasi, Pemangkin Ekonomi Negara"
UiTM Mukah 2023

Pada 8 Julai 2023, UiTM Cawangan Sarawak
Kampus Mukah dengan kerjasama Institut
Koperasi Malaysia (IKMa) Zon Sarawak telah
menganjurkan Program Bicara Ilmu
bertemakan "Keusahawanan Belia, Tunjang
Masa Depan Koperasi, Pemangkin Ekonomi
Negara" di Dewan Sri Balau, UiTM Kampus
Mukah. Program ini dirasmikan oleh ADUN N58
Balingian, YB Encik Abdul Yakub bin Hj Arbi, dan
dihadiri sekitar 300 pelajar serta kakitangan
UiTM Mukah.

Program ini bertujuan menggalakkan pelajar
dan masyarakat terlibat dalam keusahawanan
serta memperkukuh pengetahuan mereka
dalam bidang perniagaan. Sesi perkongsian
ilmu melibatkan IKMa Zon Sarawak, SKM Negeri
Sarawak, dan Koperasi Siswa UiTM Selangor
Berhad. Usaha juga digiatkan untuk
menubuhkan Koperasi Siswa UiTM Mukah
dengan bantuan IKMa dan SKM.

Inisiatif ini selaras dengan Dasar
Keusahawanan Nasional 2030 (DKN2030) yang
menyasarkan sumbangan koperasi sebanyak
RM100 bilion menjelang 2030, seiring dengan
saranan kerajaan untuk meningkatkan
penglibatan belia dalam perniagaan dan
keusahawanan. Turut hadir dalam program ini
adalah Timbalan Ketua Pengarah IKMa,
Penolong Rektor UiTM Mukah, Pengarah IKMa
Zon Sarawak, dan Ketua Penolong Pengarah
SKM Sarawak.

YB Encik Abdul Yakub bin Hj Arbi bersama peserta program

Penyampaian cenderahati oleh YB Encik Abdul Yakub
kepada Prof. Madya Dr Abdul Razak, Penolong Rektor UiTM

Kampus Mukah


